
Иш № 3-1107-2401/5005 

Маърузачи судья: У.Ханаев 

Биринчи инстанцияда ишни кўришда 

раислик қилган: Ч.Чоршамиев 

 

Қ А Р О Р 

(апелляция тартибида) 

 

2024 йил декабрь ойининг 20 куни Тошкент вилоят суди жиноят ишлари 

бўйича судлов ҳайъати, ўз биносида, очиқ суд мажлисида,  

судья У.Ханаевнинг раислигида,  

судья катта ёрдамчиси Б.Усвалиевнинг котиблигида, Ўзбекистон 

Республикаси МЖтКнинг 183-моддасида назарда тутилган ҳуқуқбузарликни 

содир этган деб топилган Абдувахобов Жасурбек Жахонгир ўғли ва Нурова 

Элёра Давроновналарга оид маъмурий ҳуқуқбузарлик тўғрисидаги ишни 

ҳуқуқбузар Ж.Абдувахобов томонидан келтирилган апелляция шикояти асосида 

кўриб чиқиб, қуйидагиларни, 

 

А Н И Қ Л А Д И: 

 

Жиноят ишлари бўйича Қибрай туман судининг 2024 йил 18 декабрдаги 

қарорига асосан: 

05.11.2002 йил Тошкент шаҳрида туғилган, миллати ўзбек, 

Ўзбекистон Республикаси фуқароси, маълумоти ўрта, муқаддам 

маъмурий жавобгарликка тортилмаган, Тошкент шаҳри, 

Юнусобод тумани, Отчопар-1 МФЙ, Карим Харипов кўчаси  

62-2-уйда яшовчи Абдувахобов Жасурбек Жахонгир ўғли 

Ўзбекистон Республикаси МЖтКнинг 183-моддасида назарда тутилган 

ҳуқуқбузарликни содир қилганликда айбли деб топилиб, МЖтКнинг  

183-моддаси билан 5 (беш) сутка маъмурий қамоқ жазоси тайинланган. 

Ҳуқуқбузар махсус қабулхонада сақлаш билан боғлиқ бўлган 

харажатлардан тўлиқ озод этилган. 

Суднинг қарорига кўра, Ж.Абдувахобов ва Э.Нуровалар 2024 йил 28 

ноябрь куни жамоат жойи ҳисобланган кўчада, ўзаро жанжаллашиб, бақир-чақир 

қилиб, майда безорилик содир қилган. 

Мазкур қарор билан Нурова Элёра Давроновна ҳам маъмурий 

жавобгарликка тортилган бўлиб, ишнинг унга оид қисмига шикоят ёки протест 

келтирилмаганлиги сабабли мухокама қилинмайди. 

Ҳуқуқбузар Ж.Абдувахобов апелляция шикоятида жиноят ишлари бўйича 

Қибрай туман судининг 2024 йил 18 декабрдаги қароридан норози эканлигини, 

ушбу қарорни қайтадан кўриб, чиқиб, ўзгартириб беришни сўраган.  

Ҳуқуқбузар Ж.Абдувахобовнинг айби, биринчи инстанция суд мажлисида 

берган кўрсатувларидан ташқари, иш бўйича расмийлаштирилган маъмурий 

ҳуқуқбузарликка оид баённома, тушунтириш ҳатлари хамда ишда тўпланган 

бошқа ҳужжатлар билан тўлиқ ўз тасдиғини топган. 

Апелляция инстанцияси суди, маъмурий иш ҳужжатларини тафтиш қилиб, 

қуйидаги асосларга кўра, суд қарорини ўзгаришсиз қолдириб, апелляция 

шикоятларини қаноатлантиришни рад қилишни лозим топади. 

Ўзбекистон Республикаси МЖтКнинг 22-моддасида маъмурий жазо 

жавобгарликка тортиш чораси бўлиб, у маъмурий ҳуқуқбузарлик содир этган 

шахсни қонунларга риоя этиш ва уларни ҳурмат қилиш руҳида тарбиялаш, 

шунингдек ана шу ҳуқуқбузарнинг ўзи томонидан ҳам, бошқа шахслар 

томонидан ҳам янги ҳуқуқбузарлик содир этилишининг олдини олиш мақсадида 

қўлланилиши белгиланган. 

Биринчи инстанция суди юқоридаги Қонун талабларига риоя этган ҳолда 

ҳуқуқбузар Ж.Абдувахобовнинг ҳаракатларини Ўзбекистон Республикаси 

МЖтКнинг 183-моддаси  билан тўғри квалификация қилиб, унга нисбатан жазо 

тури ва миқдорини тайинлашда, у томонидан содир этилган қилмишининг 

ижтимоий хавфлилик хусусияти ва даражасини, ҳуқуқбузарликни содир этиш 

сабабларини, шахсини ҳамда жавобгарликни енгиллаштирувчи ва 

оғирлаштирувчи бошқа ҳолатларни инобатга олиб, маъмурий қамоқ жазоси 

тайинлаб, тўғри хулосага келган. 

Шунга кўра, апелляция инстанция суди суд қарорини ўзгартириш ёки 

бекор қилиш учун асослар мавжуд эмаслиги сабабли суд қарорини ўзгаришсиз, 

апелляция шикоятини эса қаноатлантирмасдан қолдиришни лозим топади. 

Юқоридагиларга ҳамда Ўзбекистон Республикаси МЖтКнинг  

3242, 3248-3249-моддаларига амал қилиб, суд 

 

Қ А Р О Р   Қ И Л А Д И : 

 

Жиноят ишлари бўйича Қибрай туман судининг 2024 йил 18 декабрдаги 

қарорини Абдувахобов Жасурбек Жахонгир ўғлига оид қисми ўзгаришсиз, 

апелляция шикояти қаноатлантирилмасдан қолдирилсин. 

Қарордан норози бўлган тараф қонунда белгиланган олти ойлик муддат 

ичида Ўзбекистон Республикаси Олий судига тафтиш тартибида шикоят ёки 

протест бериши мумкин. 

 

 

Раислик қилувчи:                        У.Ханаев 

